
S C R I P T A

Numéro Scripta :  7696

Auteur(s) : Guillaume Channon [particulier]

Bénéficiaire(s) : Gervais de Prulay [chevalier]

Genre d'acte : charte

Authenticité : non suspect

Datation : 1234

Action juridique : vente

Langue du texte :  latin

Analyse
Guillaume Channon et son frère cadet reconnaissent avoir vendu à Gervais de Prulay tous les droits qu’ils
possédaient sur son fief, pour une somme de cinquante-cinq livres tournois.

Tableau de la tradition

Éditions principales

a.   Charencey  Hyacinthe (Comte de), Cartulaire de l’Abbaye de Notre-Dame de la Trappe, publié d’après le
manuscrit de la Bibliothèque Nationale, Alençon, Renaut de Broise (Société historique et archéologique de l’Orne),
1889, B. « De Eodem (= de redditibus denariorum in Corboneto et Francia) », n° II (« Carta Guillelmi Channon »),
p. 56.

Texte établi d’après a

Universis presentes litteras inspecturis Guillelmus Chaennon primogenitus et Willelmus, frater ejus postnatus,
salutem. Noverint universi quod nos, de assensu et voluntate Johanne et Agathe uxorum nostrarum, vendidimus
domino Gervasio de Prulaio, militi, pro quinquaginta et quinque libris turonensium, quos nos habuimus, quicquid
hereditatis habebamus et habere expectabamus in feodo dicti Gervasii in herbergamento, terra et in pratis et pasturis
et in omnibus aliis rebus, videlicet feodum et dominium, que tenebamus in capite de Roberto Chaennon, nostro
cognato germano, exceptis tantummodo quinque sextariis illis terre, quas prius eidem Roberto vendideramus, dicto
Gervasio et ejus heredibus jure emptionis sue in hereditate perpetua pacifice possidenda sub hoc modo, quod nos
et dicte Johanna et Agatha, uxores nostre, et heredes nostri in predictis omnibus, in futurum non possumus aliquid
reclamare. Immo ea dicto Gervasio et ejus heredibus sub dicta forma tenemur garantizare in perpetuum contra
omnes, datis corporaliter juramentis ; et ad eadem tenenda similiter heredes nostros per presentes litteras voluimus
obligari sigillorum nostrorum munimine confirmatas in testimonium predictorum. Anno M° CC° XXX° quarto.


